
TAJUK 
UMS SENTIASA HARGAI SUMBANGAN KAKITANGAN 

BERBUKA PUASA ... Sebahagian kakitangan akademik yang menghadiri majlis 
berbuka puasa kakitangan bersama Pengarah UMS-KAL (tiga dari kanan). 

UMS sentiasa hargai 
surnbangan kakitangan 
LABUAN: Universiti Malaysia Sabah (UMS) 
sentiasa menghargai sumbangan, jasa dan 
pengorbanan setiap pegawai dan kakitangan 
ketika mereka berkhidmat kepada universiti 
itu. 

Pengarah UMS Kampus Antarabangsa 
Labuan (UMS-KAL), Prof Dr Syed Azizi 
Wafa berkata perkhidmatan baik yang 
diberikan setiap kakitangan sama ada kakitan­
gan akademik mahupun sokongan turut mem­
bantu melancarkan perjalanan universiti terse­
but. 

Malah, katanya, bagi kakitangan yang 
menunjukkan prestasi paling baik akan mem­
berikan kesan kepada diri mereka sehin!}ga 
berjaya menerima tawaran pekerjaan yang 
lebih baik daripada syarikat swasta ataupun 
jabatan serta agensr kerajaan yang lain. 

" Apabila kita diberikan pekerjaan, tun­
jukkanlah prestasi terbaik bukan sahaja untuk 
kepentingan organisasi tetapi juga untuk masa 
depan diri sendiri, " katanya. 

Beliau berkata demikian ketika berucap 
pada majlis berbuka puasa bersama kakitan-

gan dan keluarga di Dewan Theatrette, kel­
marin. 

Pada maj lis itu, Timbalan Dekan Sekolah 
Perniagaan dan Kewangan Antarabangsa 
Labuan (SPKAL), Airulamri Amran dan 
bekas pembantu khas Dekan sekolah itu, 
Junainah Abd Rahman menerima penghar­
gaan daripada Dr Syed Azizi. 

Hadir sama Dekan Sekolah Sains lnfor­
matik Labuan (SSIL), Dr Hj Rozaini Rosian; 
Timbalan Pengarah (HEP), Mohd Faisol 
Ibrahim; Timbalan Pengarah (Penyelidikan 
dan lnovasi), Mohd Azri Ibrahim; Penolong 
Pendaftar Kanan (Pentadbiran), Zamri Mohd 
Tuah dan kira-kira 200 kakitangan bersama 
keluarga masing-masing. 

Sambil mengucapkan terima kasih kepada 
kedua-dua kakitangan tersebut, Dr Syed Azizi 
berharap kakitangan akademik dan sokongan 
akan terus menunjukkan prestasi cemerlang 
untuk membawa UMS-KAL mencipta ke­
jayaan yang memuaskan di peringkat nasional 
dan antarabangsa. - OLEH JAINUDIN 
DJIMIN 

